SENA FORENSI -1 TA' OTTUBRU 2001

Ec¢cellenza, Onorevoli Ministru, Kollegi Imnallfin u
Magistrati, Sur President tal-Kamra ta' I-Avukati,
Sinjuri Avukati:

Hu dover u pjacir tieghi biex fisem il-Gudikatura, I-
Avukatura u dawk kollha msejhin fil-gadi ta' doveri lejn
I-Amministrazzjoni tal-Gustizzja nilga' lill-Eccellenza
Tieghek talli ghogbok ghat-tieni darba tippresjedi ghal
din i¢-Cerimonja tal-ftuh tas-sena forensi. Il-prezenza
tieghek fostna ma hijiex wahda formali bhala Kap ta' I-
Istat li jirrapprezenta I-unita' nazzjonali imma hija wkoll
partecipattiva in kwantu bhala President tal-
Kummissjoni ghall-Amministrazzjoni tal-Gustizzja inti
ghandek rwol kostituzzjonali vitali u pro-attiv li jinvolvik
personalment u direttament fl-Amministrazzjoni tal-
Gustizzja. Rwol li inti taqdi b'dehen, hegga u
nazzarda nghid bl-imhabba lejn l-istituzzjoni tal-Qrati
ghax int konvint dags kemm ahna ahna li din biss
tista' tkun it-tarka shiha li tassigura |-ordni soc¢jali w il-
hajja demokratika fil-pajjiz.



Gwaj jekk il-Qrati jiddghajfu, jekk |-awtorita' taghhom
tigi imminata, jekk il-fidu¢ja fihom titmermer. Ghax
jekk dan Alla hares gatt jithalla jigri, lejn min jista'
jirrikorri  ¢-cittadin ordinarju biex ifittex il-gustizzja?
Min ser jassiguralu s-saltha ta' dritt jew jipprovdielu

difiza kontra |-abbuz tal-poter?

Dan kollu Eccellenza nafuh. Dan kollu bid-diskors
nipprofessawh izda fir-realta’ jkollna nammettu illi
geghdin nassistu f'dawn [-ahhar zminijiet aktar minn
gatt qgabel ghall-assalt minn kull naha fuq il-
kredibbilita' tal-Qrati li gieghed serjament inawwar |-

istituzzjoni u jemaskula.

Fi snin ohra kelli okkazzjoni nirreferi ghall-perikolu ta’
kollass amministrattiv fl-istrutturi tal-Qrati. Int ukoll
Ecc¢ellenza, f'diversi okkazzjonijiet mhux lanqgas
permezz tal-Kummissjoni ghall-Amministrazzjoni tal-

Gustizzja wassalt, b'interventi  awtorevoli, |-



preokkupazzjoni tieghek f'dan ir-rigward. L-appelli
taghna ma waqghux fug widnejn torox u anke jekk “in
extremis” u anke jekk ghad fadal hafna u hafna x'isir,
ittiehdu u ged jittiendu mizuri biex is-sitwazzjoni tigi
b'xi mod rimedjata. Problemi ged jigu attakkati u
soluzzjonijiet imfittxija.  Soluzzjonijiet |i anke jekk
kultant inadegwati minhabba limitazzjonijiet kbar ta'
rizorsi umani u xort'ohra w anke jekk kultant kontestati
minhabba fehmiet diversi jew ostakoli burokratici,
huma, fil-parti I-kbira, immirati lejn id-direzzjoni gusta
u ged ikollhom, u nawgura li jibga' jkollhom, mizura ta'
success. Ghal dan int Sur President tal-Kamra ta' |-
Avukati ac¢ennajt u jiena cert illi I-materji li inti tant
tajjeb irriferejt ghalihom jibgghu jigu indirizzati b'hegga
u wiehed jittama b'konsultazzjoni sfiga ma' kull min

kien interessat.

ll-problemi  strutturali u amministrattivi  jistghu,

Ecc¢ellenza, b'impenn, in¢entivi u investiment jinghelbu



kif jistghu wkoll jitjiebu I-problemi ghad-dewmien fis-
smiegh tal-kawzi, biz-zieda fin-numru ta' Gudikanti, bl-
ghoti ta' assistenza teknika, kwalifikata u b'emendi
procedurali flokhom.

Mhux I-istess jista' jinghad pero' ghall-krizi ta'
kredibbilita' li geghdin jiffac¢jaw il-Qrati. Din tattakka |-
gheruq ta' I-istituzzjoni ghaziza ghalina Ilkoll u
certament ged twassal lis-socjeta’ biex tibda tiddubita
mill-fidu¢ja li sallum kellha fl-Amministrazzjoni tal-
Gustizzja. Krizi li hi rifless dirett tat-telfien progressiv
tal-veri valuri, morali u sani, li tradizzjonalment
animaw lis-so¢jeta’ Maltija. Krizi li hi generata mhux
biss mill-fatt illi l-istess Gudikatura tghix u tifforma
parti hajja minn dik |-istess socjeta’ imma wkoll ghaliex
hi trid necessarjament topera f'ambjent socjali i
gieghed kull ma jmur jitlef dawk il-kriterji ¢ari u
oggettivi li kienu jassiguralha I-gharfien bejn it-tajjeb u

I-hazin, bejn is-sewwa u dawk li mhux sewwa. Qed



niffac¢jaw allura krizi ta' valuri li proprju ghaliex hi
rifless taz-zminijiet li fihom geghdin nghixu ged tinfiltra

u testendi ghall-aspetti kollha tal-hajja pubblika.

Gustament i¢-¢ittadin ordinarju hu mdorri jistenna
minn kull min hu fdat b'uffic¢ju pubbliku, rettitudini u
korrettezza fi grad oghla minn dak li hu stess jimponi
fugu nnifsu. Hu proprju ghalhekk li mhux facli ghac-
¢ittadin ordinarju i jithem kif min hu f'pozizzjoni ta’
awtorita' apertament ipoggi fid-dubbju I-integrita’ tal-
Gudikatura fil-gadi tal-funzjonijiet taghha. Mhux fadli
ghalih li jithem kif anke gudikant jista' apertament
jiddikjara li ma kellux fidu¢ja fi shabu I|-Gudikanti.
Langas hu facli ghac-cittadin ordinarju li japprezza kif
jistghu jithallew isiru minn sezzjoni ta' I-Istampa,
allegazzjonijiet u insinwazzjonijiet ta' agir skorrett da
parti ta' membri tal-Gudikatura bla ma dawn jigu minn
gabel verifikati u sostanzjati. Wisq anqas jista' ic¢-

¢ittadin ordinarju, li ghadu jemmen fl-indipendenza tal-



Gudikatura, jithem kif din hi allegatament soggetta
ghal sorveljanza mohbija mis-servizzi sigrieti tal-pajjiz.
Apparentement anke wagqt il-qadi tad-doveri taghha.
Dawn huma ftit mill-in¢identi gravi li kellna I-isfortuna
s-sena li ghaddiet nassistu ghalihom. Kien proprju
jongos id-dibattitu recenti fl-oghla istituzzjoni fil-pajjiz
dwar mozzjoni ghat-tnehhija ta' Imhallef biex ic¢-
¢ittadin ordinarju jhossu ghal kollox dizorjentat u
dizilluz fl-aqwa istituzzjonijiet fdati bl-amministrazzjoni
u l-ordinament tas-socjeta' li fiha jghix. U ma hiniex
hawn qgieghed nalludi ghall-ezitu ta' dak id-dibattitu
ghaliex ahna kostituzzjonalment obbligati naccettaw

dak il-verdett u nadgixxu konformement.

Eccellenza, hbieb tieghi, din sfortunatament hi r-realta’
li jehtieg li niffac¢jaw u li ma stajniex ninjoraw jekk
irridu li [-Qrati jibgghu jgawdu r-rispett u I-fiducja tal-
poplu. Rejalta’ li hi generalment provokata mill-agir

skorrett tas-singoli. Il-gurnalist u I-opinjonist |i jixirfu lil



hinn mill-etika gurnalistika, il-parlamentari li ma
jassumix ir-responsabbilita’ tal-gudizzju oggettiv, |-
uffi¢jal pubbliku li jabbuza mill-poteri tieghu fl-interess
personali, il-gudikant li ghal ragunijiet tieghu jaghzel li
jabbanduna d-doveri tieghu. Dawn kollha motivati
b'animu divers. Min fl-entuzjazmu ghax-xoghol, min fi
sforz ta' awto-difiza, min b'kuxjenza laxka, u min
b'kuxjenza rqiga, ilkoll ipoggu I-istituzzjonijiet f'dawl
ikrah u kellhom jerfghu r-responsabbilita’ ghal dan il-
fatt u ghall-konsegwenzi gravi i I-komportament
taghhom ikollu fuq il-kredibbilita' ta' |-istituzzjonijiet |i

fihom huma msejhin li jagdu d-doveri taghhom.

Huma allura dawn fostna li bhalma huma msejhin fis-
servizz ta' l-amministrazzjoni tal-gustizzja u li jongsu |i
japprezzaw li ¢ertu komportament fil-hajja pubblika u
privata taghhom jin¢idi negattivament fuq il-
percezzjoni li s-socjeta’ ghandha tal-Qrati, li wkoll

iwassal ghat-telfien ta' fiducja fl-F-Amministrazzjoni tal-



Gustizzja. It-tajjeb li jsir mill-maggoranza kbira fil-gadi
tad-doveri taghhom, spiss b'sagrific¢ju kbir u b'mezzi
limitati u taht pressjoni tremenda, dak ma jidhirx, dak
jintesa'. Hu biss f'xi okkazzjoni bhal din li wiehed jista’
u ghandu jirrikonoxxi, wkoll bhala realta' fortunata, |-
impenn, is-serjeta’, I-integrita’ u l|-onesta' tal-
Gudikatura u I-Avukatura f'pajjizna. Tkun hasra allura
li minhabba |-komportament ta' singoli jigi pregudikat u

perikolat it-tajjeb tal-hafna.

F'dan il-kontest allura  jassumi  importanza
determinanti |-princ¢ipju ta' I|-Accountability; tar-
responsabbilita’ li kull wiehed u wahda minnha, skond
il-kariga li jokkupa, kellu jassumi ghall-azzjonijiet
tieghu. Kulhadd kellu d-dritt li jaghmel I-ghazliet
tieghu, li jghix hajtu kif jixtieq izda kulhadd kellu jkun
ippreparat li jhallas prezz ghall-ghemielu u skond
ghemielu jekk dak li jaghmel inaggas ir-rispett tal-

pubbliku fl-istituzzjoni li taghha jifforma parti jew



jimmina I-fiducja tieghu fiha. L-isfortuna f'dan il-pajjiz
hi pero' li anke f'materja ta' Accountability spiss

nemmnu fiha bid-diskors biss.

lI-Gurnalista, il-Parlamentari, I-Uffi¢jal Gholi fis-Servizz
Civili, ilkoll kellhom ghal Zmien twil Kodi¢i ta' Etika
taghhom, regoli li jipprofessaw, li kellhom jonoraw u
josservaw. QOsservanza li pero' tibga' spiss, jekk
mhux dejjem, fuq il-karta. Wasal ¢ertament iz-zmien
li, issa li s-soc¢jeta’ moderna ghazlet liberament Ii
tiskarta I-valuri tradizzjonali u morali favur il-liberta’ tal-
kuxjenza u l-liberta" ta' l-espressjoni - koncetti mill-
aktar lodevoli sa kemm ma jigux tradotti ghal-
libertinagg - jigi assigurat li kull fejn il-komportament
hu regolat b'Kodic¢i ta' Etika dan il-Kodi¢i ghandu jkun

verament strument ta' awto-regolamentazzjoni
effettiva. Dan japplika ghal kulhadd, japplika wkoll

ghall-Gudikatura.



Din I-ahhar sena, Eccellenza, rat il-kodifikazzjoni ta'
Regoli ta' Etika applikabbili ghall-Gudikatura. Regoli li
jekk sewwa interpretati u applikati kellhom iservu ta'
gwida hajja ghall-imhallfin  u [|-Magistrati fil-
komportament taghhom fil-hajja pubblika u privata, fil-
mod kif jagixxu bejniethom, ma' I-Avukatura u mal-
pubbliku in generali fil-qadi tal-funzjonijiet delikati
taghhom. Dawn ir-Regoli jistabilixxu wkoll il-limiti ta'
liema attivita' I-Gudikant kien permess lilu li jaghmel
oltre dak li kien strettament inerenti ma' |I-
Amministrazzjoni tal-Gustizzja gwidati mill-principju il
I-gudikant ma kellu jaccetta |-ebda kariga li setghet
tfixklu jew ixxekklu fil-qadi shih u sewwa tad-doveri
tieghu. Ir-Regoli ta' I-Etika waqt i jiddikjaraw il-
prin¢ipju li I-Gudikanti kienu intitolati li jghixu I-hajja
privata taghhom huma kellhom jassiguraw illi I-
imgieba taghhom tkun konsona ma' I-Uffic¢ju

taghhom, ma titfa' ebda dell fug I-integrita' u d-dinjita’

personali taghhom li huma indispensabbli ghall-gadi

sewwa ta' dmirijiethom.

Dan il-Kodi¢i jimrah fuq tista' tghid I-aspetti kollha tal-
hajja tal-Gudikant. Bhal kull Kodi¢i iehor ikun jirrikjedi
interpretazzjoni, definizzjoni u applikazzjoni ghall-
kazijiet konkreti. Jiena tal-fehma illi dan ma kellux isir
permezz ta' legislazzjoni drakonika li necessarjament
tkun immirata biex tolgot sitwazzjonijiet partikolari
imma li fil-proc¢ess tispicca li la tkun effettiva u langas
gusta. Nemmen illi dak li gara recentement juri bic-
car illi in materja ta' dixxiplina I-ghagal kien
jissuggerixxi illi kienet ferm aktar effettiva procedura
ta' awto-regolamentazzjoni li fil-kaz tal-Gudikatura
setghet tigi fdata fidejn il-Kummissjoni ghall-

Amministrazzjoni tal-Gustizzja.

ll-validita' kostituzzjonali ta' din il-Kummissjoni giet

formalment gudizzjarjament verifikata b'diversi

11



gudikati. Kien allura wasal iz-zmien li din tigi msahha
biex tinghata poteri deliberattivi u ezekuttivi fir-rigward
ta' l-applikazzjoni tal-Kodi¢i ta' Etika tal-Gudikanti.
Dana fil-waqt illi jittiehdu I-passi mehtiega biex tigi
assigurata l-indipendenza shiha tal-Gudikatura fir-
rigward ta' l-immunita' kontra t-tkecc¢ija tieghu mill-
kariga. Din il-garanzija ta' l-istatus ta' Imhallef u
Magistrat hi mehtiega u hi kostituzzjonalment sancita
fl-interess ta' I-indipendenza tal-Gudikatura aktar milli
fl-interess tal-Gudikant. Hu ghalhekk issuggerit illi I-
Kummissjoni  ghall-Amministrazzjoni  tal-Gustizzja
kellha tkun riformata biex tassigura makkinarju ta'
awto-dixxiplina mill-Gudikatura permezz ta' Kumitat
taghha illi jkun elett mill-Gudikanti anke jekk mhux
necessarjament kompost esklussivament minnhom.
ll-kompitu ta' dan il-Kumitat ikun illi jassigura |-
implimentazzjoni tal-Kodi¢i ta' I-Etika. Il-process tat-
tnehhija nnifsu ghar-ragunijiet elenkati fil-Kostituzzjoni

li ma kellhom taht I-ebda cirkostanza jkunu mittiefsa

kellu jigi rivedut ghax nieges mit-trasparenza u

effikacja.

Eccellenza, Onorevoli  Ministru, il-Gudikatura
gustament thossha offiza meta jinghad li bhala rizultat
ta' dak li gara re¢entement hi setghet tqis ruhha 'l fug
mil-Ligi. I-Gudikatura dejjem emmnet li hi ghas-
servizz tal-Ligi u dejjem hekk agixxiet. “Servi legis
sumus”. U jekk gatt xi hadd minna deherlu illi jista’
jikser dan l-ewwel kmandament ta' kull Imhallef u
Magistrat, zgur li dan ma ghamlux impunement
b'kompli¢ita' mal-Gudikanti shabu. [l-Gudikatura wkoll
thossha urtata meta jsiru stgarrijiet generi¢i li Certi
Gudikanti jidhrilhom li jistghu jghixu hajja ghal kollox il
hinn mill-etika u minn normalita’ morali li wiehed
jistenna. Stqarrijiet ta' din ix-xorta jehtiegu definizzjoni
u kjarezza ghax fihom addebiti li jistghu altrimenti jigu
imputati ghall-ogsma kollha ta' I-Amministrazzjoni

pubblika minn fug nett ghal isfel nett. Jekk mill-banda

l-ohra l-insinwazzjonijiet ghandhom sustanza, dawn
kellhom c¢ertament jigu investigati minn organu
kompetenti li kellu jkollu I-poter li jesigi li min jizvija fil-
komportament tieghu jingieb in regola. Hekk tesigi s-
serjeta' u t-trasparenza. Hu ghalhekk li ged jigi
suggerit li jinstab il-mezz kif allegazzjonijiet ta'
komportament, i jekk pruvati, jimminaw il-fiducja tal-
poplu fil-Qrati tieghu jigu investigati. Kif hu suggerit
ukoll illi I-gustizzja tesigi illi jekk I-allegazzjonijiet
jinstab li jkunu infondati jaghmilnom min jaghmilhom,
u jaghmilhom fejn jaghmilhom, dan kellu jirrispondi

ghal ghemilu b'sanzjonijiet appoziti.

Kelma ta' [-ahhar. Nixtieq insellem lil dawk fostna |i
forsi aktar minn ohrajn kellhom fis-sena li ghaddiet u fi
snin ohra jerfghu |-piz ta' decizjonijiet difficli u kellhom
jahdmu fis-skiet u anke meta soggetti ghal kritika
harxa u diretta. Is-sodisfazzjon taghkom u taghna

lkoll hu li nkunu qdejna d-dover taghna skond I-ahjar

hila taghna. Xieraq li ntemm bil-kliem ispirat tas-
Salmista |i lagghatni fil-Quddiesa ta' Jum |-
Indipendenza "lI-Aaqq u s-Sliem jitbewwsu, is-Sewwa

mill-art jinbet, u I-FHaqq mis-sema jittawwal."

Dan l-istat ta' perfezzjoni arkadika ghadna ma
lhagnihx; nawgura li mexjin lejn din id-direzzjoni.
Nawguralkhom sena ta' xoghol sfiq fl-interess ta' I-

Amministrazzjoni tal-Gustizzja.

Grazzi u buon lavoro.

JOSEPH SAID PULLICINO

PRESIDENT TAL-QORTI

